
Kuvivluni napaaktulimit ovalo napaaktuitumut 
nunainut, iluani tahiinut, Thelon Kuugait 
tunilaaktut kungiaktakhainik umayunik, ilangit 
omingmait, tuktuit, amagot, akhait, kaalaat, 
itigaliit ovalo amigaitut aalat. 

Thelon anginikhaanguyuk kuugait Kanatami 
kuviyut Hudson Bay Kangikhuanut. Autlakhunik 
200mi km kivataani Great Slave Tahianit, haniani 
Saskatchewan keelininianit ovalo kuvivluni 
900mi km, kananamut ovalo kivataanut akiani 
nunait iluanut Baker Tahia ovalo Igluligaarjumut, 
itiktinagu Hudson Bay Kangikhuanut. 
Aktuktaungituk inumit, 142,400mi km2 
imaiyakviit anginikhaanguyuk kuvivluni Hudson 
Bay kangikhuanut. 

Angiyuk Thelon kuviyuk iluanut Thelon 
Umayuligiyit Mingiuktikviinut, 52,000mi 
km2 nunainik haningayukhimayut 1927mi 

munagiyaangani tamaliktut omingmait 
ukiuktaktumi ovalo umayut ilangit. Kihimi 
umayukhiuktut nikikhainik ilakatigiit ovalo 
ilaukatigiit autlaaktitlugit iluani mingiuktikviit, 
umayukhiulaitut ovaluniit uyagakhiulaitut iluani 
mingiuktikviit. Hamna munagiyiit havaliktut – 
omingmait uataani Kivalliq naamakhiliktut ovalo 
amigailiktut ovalo kayaktuktut takukataliktut 
omingmanik haniani kingiktuit haniani kuugait 
ovalo imaiyakviit kuugaini. Ilaukatauyut ivayut, 
ivayait ovalo ukiakhaliit ovalo atauhik ovaluniit 
malguit paniit takulaaktut. 

Beverly tuktuit, avataaniitut 275,000mik 
1994mi, aipaanguyuk 500,000mik Qamanirjuaq 
tuktuit, ilaukatauyut atugutainik nunait, 
anginikhaanguyut ilaukatauyut tuktuit 
nunakyuami. Ivaviit Beverly tuktuit, 
kaligiiktihimayut Thelon Umayuligiyit 
Mingiuktikviit ovalo takulaaktut amigaitut 

THelon InUUvIvInIIT KUUGAIT 
ovAlo THelon UMAyUT MInGUIKTIKvIIT

tuktut nuutitigaagata ikaanut kuugait ovalo 
nunaini. Tuktut kaipkaivaktut nigiyukhanik, 
ovalo amagot takulaaktut ovalo takuvaktut 
kalviit ovalo akhait. lynx ovalo tuktuvait 
takukatalikpaktut kaangani Thelon kuugait, 
nani kuviyut iluani napaaktuliinit. 

Tingmiat ilangit, kaalaat, itigaliit ovalo 
aalatkiit kakhait ivavaktut kaiktuini kuugait 
haniani. Kaangani Thelon, napaaktulimi, 
kayaktuktut takulaaktut merlins ovalo 
okpiit. Kukyuit ovalo aalatkiit maligiit 
ivavaktut tahiini haniani kuugait, 
hinaaniitut tingmiat amigaitut makluini 
ovaluniit hiugami hinaani ovalo mikiyut 
napaaktuliit ovalo nunamit tingmiat 
takulaaktut auyak tamaat. 

Hamna kuugait angilgagigaakhimayait 
Inuit ovalo hinaangit takulaaktut 
amigaitunik utukanik hiniktakviinik, 
tupivikaktut, piguyakaktut, uyakanik 
tigiganiakhiugutikatut, olapkitkutait 
nani maliktivaktait tuktut atukhugit 
inuksuit atukhugit, nani igaktukhimayut 
tukutigiagani pitikhiutimut, 
igaktukhimatitlugit taluit, ovalo aalanut. 
Ublumi Inuit utikatakhimayut Thelon 
Kuugainut umayukhiukhutik ovao 
ikalukhiukhutik ovalo ilaukatauyut 

kayaktuktut kuugaini takulaakut 
Inunik hiniktaktut haniani kuugait. 
Ilavaktut pinigutainik inuuviviniit 
pilaaktakhainik pulaaktut. 

NaNi KiNguliit  
taKuyait iNgilgaat 
Pikaktut amigaitunik kinguliit 
ukautainik mikhaanut kuugait ovalo 
atauhik aliagiyait ukautainik inuulgamik 
edgar Christian, autlaakatigihimayait 
John Hornby, naluyaungituk umayuni 
autlaakataktuk. Christian titigakhimayuk 
autlaagutainik ovalo tukutjutainik 
inikhimayuk nalvaakhimayuk ukiuni 
tukumata, inikviani ikluini Warden’s 
Grove, nani Hornby, Christian ovalo 
ilaukatauyut akiaguakhimayut. Iklua 
munagiyauhimaliktuk kinguliit nunainik. 
Amigaitunik ukautikatut, ilauyut 
Tyrrell nukakatigiit, titigakhimayuk 
akhut uyagakhiugutainik ovalo 
aalanik nalvaagutainik ovalo amigaitut 
Inuit ukautainik mikhaanut nunait, 
ilauyut mikhaanut ijirait ovalo 
angatkuit pitkutainik. 

Tikuagutainik Thelon Kanatami Inuuviviniit 
Kuugait atukhimayut kingulianit ovalo 
Inuit inuuviviniit ovalo nutaat nunait 
olapkivikhainik pilaaktut hamani – hivuliit 
kayaktukvikhait ikitkiyainik 100mik 
kayaktuktut auyak tamaat. 

Hamani kuugami, kayaktuktut 
kayaktulaaktut amigaitunik aalatkiinik 
kuugainik. Autlaalaaktut Hanbury 
Kuugainit, kayaktuklutik akhut, ilaani 
akyaklutik kihimi piniktut kugluit 
Dickson Kaiktuini ovalo Helen Kugluit. 
ovaluniit, autlaalaaktut kaangani Thelon 
kayaktugiagani kayumiktut kuugait ovalo 
piniktuk Thelon Kaiktuit, akyavigilaat. 
Kuugait  ataani katitigutait Thelon ovalo 
Hanbury akyakvikhaituk ovalo iluanuuktuk 
napaaktulimi iluani umayuligiyit 
mingiuktikviit, pikaktut kingiktunik 
hiuganik ovalo aalat kingiktuit 160metres 
ovalo aalatkiit kingiktuit hikukatut 
iluani (pingos). 

Ublumi pihuuyagiagani kingikuit 
nakuutiaktuk, tunivlutik takulaaktakhainik 
amigaitut umayut. Ikalukhiugiagani 
ikalivinik, ikalukpinik ovalo arctic grayling 
nakuutiaktuklu, ilaa nunaini nani kuugait 
kaangiktait Beverly, Shultz ovalo Aberdeen 
Tahiit. Hiugaliit hinait haniani hapkoa 
tahiit nakuutiaktuk hiniktavigiayaangani 
kihimi kayaktukut nalugitukhat kilamik 
hilat anukhilakilaaktuk, nani ilaukatauyut 
nutkagalaaktut. Kinguliit 100mik km 
kuugait Qamanituamut tunilaakut 
alianaktumik kayaktukvikhainik, kingiktut 
haniani kaiktuit ovalo kayumiktut kuugait. 

Tikuaktigutait Thelon Kanatami Inuuviviniit Kuugait 

atukhimayut ilanganik kinguliit ovalo Inuit inuuviviniit ovalo 

nutaanguyuk nunami olapkitjutikhainik pilaaktut – hivuliit 

kayaktukvikhait pilaaktut ikitkiyainik 100mik kayaktuktut 

auyami tamaat. 



autlaagutiKhait 
PulaaKataKvimi 
Kaangani kuugait tikilaaktut tingmiakut 
yellowknifemit ovaluniit Qamanituamit. 
Kayaktukut autlaaktut kuugait ataani 
Qamanituami, utilaaktut angilgaminut 
tingmiakut Qamanituamit. 

Kayaktuktaagumik Qamanituamut, 
kayaktuktut hiniktalaaktut ovaluniit 
nunami hiniktalaaktut Inuujaarvik 
Nunavumi Pulaakatakvik. Atulaaktait 
ilauyut, tupikviit 8nik inikhalik, igavikhak, 
anakviit, ikualaakviit, nigivikhait ikpatait 
ovalo igavikhait. Qamanituamiititlugit, 
kayaktuktut pulaaktukhat vera Akumalik 
Havakvia, Inuit Inuuviviniit Havakvia 
ovalo Jessie oonark Havakvia, ovalo 
amigaivyaktut nunanit hanauyaktut 
kungiakviit. Takulaaktut ukakatigilugit 
ovaluniit kungiaklugit hanauyaktut 
hivuani ikluit. 

Thelon Umayuligiyit Minguiktikviit ovalo 
kuugait naluyaungitut nakuutiagutainik 
auyami pilaaktainik, kihimi ilaani 

ilaukatauyut autlaalaaktut skidookut 
ovaluniit ilaani kingmikut upingaami. 
Talvani, upingaami hikiniit kipliktilikpaktuk 
apotimut ovalo tuktuit nuutitigaktitlugit 
kanananganut nani ivagiaktuktut nunainut, 
omingmait ivaliktitlugit ovalo tingmiat 
utiktitlugit. nunait piniktuk ukiuk tamaat 
kihimi ayonaituk tikitaangani auyami. 

Ikayuktauyumaguvit paknaiyautikhainik 
autlaagutikhait Hanbury ovaluniit 
Thelon Kuugait Qamanituamut ovaluniit 
tuhafaagumaguvit mikhaanut Thelon 
Kanatami Inuuviviniit Kuugait, Thelon 
Umayuligiyit Minguiktikviit, vera 
Akumalik Havakviit ovalo Inuujaarvik 
Nunavumi Pulaakatakvik, takulugit 
nunavumi Pulaaktiligiyit kagitauyakut 
takulviani hamani: www.nunavutparks.com, 
ovaluniit foniklugit akiituk nunavumi 
Pulaaktiligiyit: 1-866-nUnAvUT 
apigiyaangani nunavumi Autlaagutikhait 
Paknaiyautikhait, katitikhimayut tamamik 
laisinsikatut munagiyiit, hiniktakviit 
ovalo ikayugutikhait.

NuNavumi PulaaKataKviit 
ovalo Nutaat NuNait
Y 867.975.7700 • 867.975.7747
parks@gov.nu.ca
www.nunavutparks.com

vera aKumaliK havaKviK 
(angmakpaktuk auyami talvatuak) 
ovalo iNuujaarviK NuNavumi 
PulaaKataKviK (hiniktakvik) 
Y 867.793.2456

NuNavumi PulaaKtiligiyit
Y 866.nUn.AvUT • 867.979.1261 
(1.866.686.2888)
info@nunavuttourism.com
www.nunavuttourism.com

QamaNituaQ iNuit  
iNuuviviNiit havaKviK
Y 867.793.2598
www.bakerlake.org

KaNatami iNuuviviNiit  
Kuugait
Y 819.994.2913
www.chrs.ca



Kanatami

Amialikat  Nunani

NUNavUt ParKs  
& sPecIal Places
Department of environment
Government of nunavut
P.o. Box 1000, Station 1340
Iqaluit, nunavut X0A 0H0

NUNavUMMI  
UNNagIUrhIqvIIt  
& INNIItUrlIIt
Havakviat Avatiligiyikkut
nunavut Kavamatkut
Qiuqutaa 1000,  nayugaa 1340
Iqaluit, nunavut X0A 0H0

Parcs et eNdroIts  
sPécIaUx NUNavUt
Ministère de l’environnement 
Gouvernement du nunavut
Case Postale 1000, Succursale 1340
Iqaluit, nunavut X0A 0H0

Y 867.975.7700
• 867.975.7747
parks@gov.nu.ca
nunavutparks.com

AnIKTAIlIGIyIT ovAlo TAMAlAIGUTAIT AUTlAAGUTIT nUnAvUMI 

nunavumi Avikturhimayuni Unnaguirhikvik tunilaaktut ilanginik pinikpiaktunik takuyakhanik ovalo amigaitunik umayunik ihumagiyainik, kihimi 
ayokhalaaktut autlaagiagani ilangit avaliitumik nunait. Inminik ayongitukhat ovalo munagilutik inminik aniktailigiyiinik. Hakugiktut hilat aalangulaaktut 
kilamik, ayokhaktilaaktut inuuhitjutainik ayoihaitjutainik ovalo pipkalaaktut ayokhalaagutainik kilamik. Puigungilutitlu, autlaaguvit nunavumi, nanuit 
nunainiitutit. nanuit hakugiktut, kayumiktut ovalo ayongitut hikumi, nunani ovalo imani.

Tuhafaagumaguvit Aniktailigiyit ovalo Tamalaitutait Autlaagutinik ovalo nanuinik Aniktailigiyiinik nunavumi, pulaalutit kagitauyakut takulvia hamani: 
www.nunavutparks.com.


